                           Ұлттық құндылықпен білім үндестігі
Ұлттың болашағы – оның білімді ұрпағында. Ал сол ұрпақтың бойына біліммен қатар ұлттық құндылықты сіңіру – бүгінгі білім беру саласының басты міндеттерінің бірі. Ұлттық құндылық пен білімнің үндестігі арқылы ғана саналы, рухы биік, елін сүйетін тұлға қалыптасады.
Ұлттық құндылық – ата-бабамыздан мирас болып қалған салт-дәстүр, әдет-ғұрып, тіл, дін, ұлттық ойындар мен халық даналығы. Ал білім – сол құндылықтарды сақтап, дамытып, келер ұрпаққа жеткізетін негізгі құрал. Екеуі бір-бірімен тығыз байланыста болғанда ғана тәрбие мен оқыту өз нәтижесін береді.
Мектепке дейінгі жаста ұлттық құндылықтарды біліммен ұштастырудың маңызы ерекше. Себебі бала бойына сіңген тәрбие оның бүкіл өміріне әсер етеді. Ұлттық ойындар арқылы санауды үйрену, мақал-мәтелдермен сауат ашу, төрт түлік арқылы тіл дамыту – баланың танымын кеңейтіп қана қоймай, ұлттық сана қалыптастырады.
Ұлттық құндылықпен берілген білім балаға жат болмайды, керісінше қызығушылық тудырады. Себебі ол өзіне жақын, күнделікті өмірде көріп жүрген дүниелер арқылы үйренеді. Мұндай білім баланың жүрегіне жол тауып, санасында берік сақталады.
Қорытындылай келе, ұлттық құндылық пен білімнің үндестігі – болашаққа салынған берік негіз. Ұлттық рухпен сусындаған, білімді ұрпақ қана елдің ертеңін жарқын ете алады. Сондықтан да білім беру үдерісінде ұлттық құндылықтарды басты бағдар етіп ұстану – әрбір ұстаздың қасиетті борышы.

